
ᓄᓇᕗᑦ ᑐᓐᖓᕕᒃ ᑎᒥᖓ 

 

ᐃᑲᔫᑎᓄᑦ ᐊᑐᐊᒐᖅ 

CONTRIBUTION POLICY 

 
ᐊᖏᕈᑕᐅᔪᑦ ᑲᑎᒪᔨᓄᑦ ᑕᒡᕙᓂ ᔮᓐᓄᐊᕆ 1997  
ᑭᖑᓪᓕᖅᐹᖅ ᐋᖅᑭᒋᐊᖅᑕᐅᔪᖅ ᐊᐅᒡᒍᓯ 2017 

 

I. ᐱᔾᔪᑎᐊ 

 

ᓄᓇᕗᑦ ᑐᓐᖓᕕᒃ ᑎᒥᖓᑦ ᐃᓕᑕᖅᓯᓯᒪᔪᑦ ᐱᒻᒪᕆᐅᓂᖓᓂᒃ ᓴᖅᑭᔮᖅᑎᑦᓯᓂᖅ ᐃᓅᖃᑎᒌᖕᓂᕐᒥᑦ ᐊᒻᒪ ᐃᓕᖅᑯᓯᐅᔪᑦ 

ᐱᕙᓪᓕᐊᑎᑕᐅᓂᖏᑦ ᐃᓄᐃᑦ ᓄᓇᕗᑦ ᐊᒻᒪ ᓇᓗᓇᐃᖅᓯᒪᓪᓗᑎᒃ ᐱᑕᖃᖅᑎᑦᓯᓂᐊᕐᓂᕐᒥᓂᒃ ᑮᓇᐅᔭᑎᒍᑦ ᐃᑲᔪᖅᓲᑎᓂᒃ 

ᐊᒻᒪ ᐃᑲᔫᑎᓂᒃ ᑲᑐᔾᔨᖃᑎᒌᓄᑦ ᐊᒻᒪ ᐃᓄᖕᓄᑦ ᐃᓚᐅᓂᖃᖅᑐᓄᑦ ᑕᒪᒃᑯᓄᖓ ᐱᓕᕆᐊᓄᑦ. ᐅᓇ ᐱᔾᔪᑎᐊ ᐊᑐᐊᒐᐅᑉ 

ᑐᓂᓯᓗᑎᒃ ᐱᔭᕆᐊᓕᖕᓂᒃ ᑐᑭᖏᓐᓂᒃ ᐊᒻᒪᓗ ᐊᖅᑭᐅᒪᔪᖏᓐᓂᓗ ᐊᒻᒪᓗᓱᓕ ᐊᖏᖅᑕᐅᔪᑦ ᐱᔪᓐᓇᐅᑎᖃᕐᓂᕐᒧᑦ ᐊᒻᒪᓗ 

ᑲᔪᓯᓂᖏᑦ ᑕᒪᒃᑯᐊ ᑐᓂᓯᖃᑦᑕᓂᕐᒧᑦ. 

 

II. ᑐᒃᓯᕋᐅᑦ 

 

ᐅᓇ ᐊᑐᐊᒐᖅ ᑐᕌᒃᑐᐊᔪᖅ ᐊᑐᖅᑕᐅᓂᒃᓴᖓ ᑕᒪᐃᓐᓄᑦ ᑐᒃᓯᕋᐅᑎᓄᑦ ᓇᐅᔭᑎᒍᑦ ᑐᓂᕐᕈᑎᓂᒃ ᐅᑯᓇᖓᑦ 

ᑲᑐᔾᔨᖃᑎᒌᒃᑯᓐᓂᑦ ᐊᒻᒪᓗ ᐃᓄᐃᑦ ᐃᓚᐅᔪᑦ ᑕᒪᑦᓱᒧᖓ ᐊᔭᐅᕆᓂᕐᒥᑦ ᖁᒻᒧᒃᑎᕆᓂᕐᒧᑦ ᐊᒻᒪᓗ ᐱᕙᓪᓕᐊᓂᕐᒧᑦ ᒪᑯᓄᖓ 

ᒪᑭᒪᐅᑎᒃᓴᓄᑦ, ᐃᓅᓯᓕᕆᓂᕐᒧᑦ ᐊᒻᒪᓗ ᐱᖅᑯᓯᒃᑯᑦ ᖃᓄᐃᖏᑦᑎᐊᕐᓂᕐᒥᑦ ᐃᓄᖕᓄᑦ ᓄᓇᕗᒻᒥ, ᐃᓚᒋᓪᓗᒋᑦ ᑕᒪᕐᒥᒃ 

ᑐᒃᓯᕋᐅᑎᓕᒫᑦ ᑕᒪᒃᑯᓇᖓ ᐊᐅᓚᑦᑎᔪᓄᑦ ᑕᒪᑦᓱᒧᖓ ᒪᑭᒪᐅᑎᒃᓴᓄᑦ, ᐃᓅᓯᓕᕆᓂᕐᒧᑦ ᐊᒻᒪᓗ ᐱᖅᑯᓯᓕᕆᓂᕐᒧᑦ 

ᐱᕕᒃᔪᐊᓂᐅᔪᓂ ᓲᕐᓗ ᒪᑯᓄᖓ ᑲᑎᒪᕕᒃᔪᐊᖅᑐᓄᑦ, ᑲᑎᒪᔪᓄᑦ, ᐱᕕᒃᔪᐊᖅᑐᓂ ᐊᒻᒪᓗ ᐊᐅᓪᓛᖃᑦᑕᖅᑐᓄᑦ 

ᑕᑯᓇᒋᐊᖅᑐᓄᑦ. ᐅᓇ ᐊᑐᐊᒐᖅ ᐊᒃᑐᐊᖏᑦᑐᖅ ᐅᑯᓄᖓ (1) ᑮᓇᐅᔭᓂᒃ ᑐᒃᓯᕋᐅᑎᓄᑦ ᐃᒪᓐᓇ ᐊᑐᓕᖁᔭᐅᔪᑦ ᐅᑯᓄᖓ 

ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᒪᓕᒃᖢᒋᑦ ᐃᓚᐊᓂ ᑎᑎᕋᖅᓯᒪᔪᖅ V ᐊᑖᓂ ᐊᒻᒪᓗ ᐊᖏᖅᑕᐅᓯᒪᔪᖅ ᑲᑎᒪᔨᓄᑦ; ᐊᒻᒪᓗ 

(2) ᐊᐅᓚᑦᑎᓂᕐᒧᑦ ᑮᓇᐅᔭᖁᑎᖏᓐᓂᒃ ᐊᒻᒪᓗ ᐊᓯᖏᓐᓂᒃ ᑐᓂᕐᕈᑕᐅᕙᒃᑐᓂᒃ ᐊᒃᑐᐊᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᑎᒥᓄᑦ ᑕᐃᒃᑯᐊ ᐃᓚᒋᔭᐅᒧᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑮᓇᐅᔭᖁᑎᖏᓐᓂᒃ 

 

III. ᐊᕐᕌᒍᑕᒫᑦ ᑮᓇᐅᔭᐃᑦ ᐅᓄᕐᓂᖏᑦ 
 

ᐊᕐᕌᒍᑕᒫᑦ ᑐᓂᐅᖅᑲᐅᑕᐅᕙᒃᑐᑦ ᑮᓇᐅᔭᑦ ᐃᓚᖃᖅᑐᑦ ᐃᒪᓐᓇ: 

(1) ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑐᓂᕐᕈᑎᓄᑦ ᑮᓇᐅᔭᖁᑎᖏᑦ ᐃᓚᒋᓪᓗᒋᑦ ᐊᕐᕌᒍᑕᒫᑦ ᑮᓇᐅᔭᖏᑦ ᑕᒪᑦᓱᒨᓇ 

ᑮᓇᐅᔭᓕᕆᓂᕐᒧᑦ ᑲᔪᓯᓂᐅᔪᓂᒃ ᐱᓕᐊᖑᓪᓗᑎᒃ ᐊᒻᒪᓗ ᐊᖏᖅᑕᐅᓪᓗᑎᒃ ᑲᑎᒪᔨᓄᑦ, ᐊᒻᒪᓗ ᐃᓱᐊᓄᑦ ᑐᓂᕐᕈᑏᑦ, 

ᐊᑐᓂᒃ ᑐᒃᓯᕋᐅᑏᑦ, ᐃᒪᓐᓇ ᐅᓄᕐᓂᓕᑦ $25,000; ᐊᒻᒪᓗ.   
 

(2) ᐊᖓᔪᖅᑳᑉ ᐃᑲᔫᑎᒋᔪᓐᓇᖅᑕᖏᑦ ᑮᓇᐅᔭᑦ ᐅᓄᕐᓂᖃᖅᑐᑦ $10,000 ᐅᓄᕐᓂᖅᐹᕆᓪᓗᓂᐅᒃ ᐃᑲᔫᑎᒋᔪᓐᓇᖅᑐᖅ 

ᐊᑕᐅᓯᕐᒧᑦ ᑐᒃᓯᕋᐅᒻᒧᑦ $1,000.  

 

IV. ᐊᔪᓐᖏᑎᑕᐅᔪᑦ 

 

ᐱᔪᓐᓇᖅᑎᑕᐅᔪᑦ ᓇᓪᓕᐊᑐᐃᓐᓇᖅ ᑦᑲᑐᔾᔨᖃᑎᒌᒃ ᐅᕝᕙᓘᓐᓃᑦ ᐃᓄᐃᑦ ᐃᓚᐅᔪᖅ ᐃᒪᐃᑦᑐᓂ ᐱᓕᕆᐊᓂᒃ ᐃᑲᔫᑎᔪᓂᒃ 

ᓄᓇᕗᒥ ᐃᓄᖕᓄᑦ. 

 ᐃᓕᖅᑯᓯᕐᓂᑦ ᐱᕙᓪᓕᐊᑎᑦᓯᓂᖅ ᐃᓚᖃᖅᑐᖅ, ᐃᓱᓕᑦᑕᕐᕕᒋᓇᒍ, ᐃᓕᖅᑯᓯᓕᕆᓂᕐᒧᑦ ᖁᕕᐊᓱᕈᓘᔭᕈᑕᐅᔪᑦ, 

ᑕᑯᒃᓴᐅᑎᑦᓯᓂᖅ, ᐃᓄᐃᑦ ᐱᖅᑯᓯᑐᖃᒃᑯᑦ ᐱᓐᖑᐊᕈᓯᖏᑦ, ᐃᓐᓇᑐᖃᐃᑦ, ᐅᕕᒃᑲᐃᓪᓗ ᐊᐅᓪᓛᖅᑎᑕᐅᓂᖏᑦ, 

ᐃᓕᓴᐃᔾᔪᑎᒃᓴᓂᒃ ᐱᕙᓪᓕᐊᑎᑦᓯᓂᖅ ᐊᒻᒪ ᐃᓕᓐᓂᐊᕐᓂᓕᕆᓂᕐᒨᖓᔪᑦ ᑐᕌᖓᓪᓗᑎ ᐃᓄᐃᑦ 

ᑲᓄᐃᑦᑑᓯᒪᓂᖏᑦ ᐊᒻᒪ ᐃᓕᖅᑯᓯᖏᑦ ᐊᓯᖏᓪᓗ. 

 ᐃᓅᓯᕐᓄᑦ ᐱᕙᓪᓕᐊᑎᑦᓯᔾᔪᑏᑦ, ᐃᓚᖃᖅᑐᑦ, ᐃᓱᓕᑦᑕᕐᕕᒋᓇᒍ, ᐃᓅᒐᓱᐊᕐᓂᕐᒧᑦ ᖃᐅᔨᒪᔭᐅᒋᐊᓕᖕᓂᑦ 

ᐃᓕᓐᓂᐊᕈᑎᖃᕐᓂᖅ ᑲᑎᒪᓯᓐᓈᑦ, ᓯᕗᓕᖅᑎᐅᓂᕐᒧᑦ ᐃᓕᓐᓂᐊᕐᓂᖅ, ᐊᒻᒪ ᓄᓇᓕᖕᓂ 

ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᑦ, ᓇᖕᒥᓂᕆᔭᐅᔪᑦ ᐊᒻᒪᓗ ᐃᖅᑲᓇᐃᔮᑦ ᐱᓕᒻᒪᒃᓴᕐᓂᕐᒧᑦ ᐱᕙᓪᓕᐊᓂᖅ, 

ᐊᒻᒪᓗ ᓇᖕᒥᓂᖃᕐᓂᕐᒧᑦ ᐃᓕᓐᓂᐊᖅᑎᑕᐅᓂᑦ ᐊᓯᖏᓪᓗ. 

 

 ᐱᓐᖑᐊᕈᓘᔭᕐᓂᕐᒥᑦ ᐱᕙᓪᓕᐊᑎᑦᓯᓂᖅ ᐃᓚᐅᓪᓗᑎᒃ, ᐃᓱᓕᑦᑕᕐᕕᒋᓇᒋᑦ, ᐃᑲᔪᖅᓱᐃᓂᖅ ᐱᓐᖑᐊᕐᓂᕐᒧᑦ 

ᐱᓕᕆᐊᓂᒃ ᓴᖅᑭᔮᖅᑎᑦᓯᔾᔪᑎᒋᓪᓗᒋᑦ ᐃᓅᖃᑎᒌᖕᓂᖅ ᐊᒻᒪ ᐃᑲᔪᖅᑎᒌᒃᐸᓪᓕᐊᓂᖅ, ᐃᖃᐃᓕᓴᕐᓂᖅ, 

ᐱᖅᑯᓯᓂᒃ ᐱᕙᓪᓕᐊᑎᖅᓯᓂᖅ, ᐃᓕᓐᓂᐊᕐᓂᖅ ᐃᓅᒐᓱᐊᕐᓂᕐᒥᑦ ᐊᒻᒪ ᐃᖕᒥᓅᖓᔪᓂᒃ ᐱᕙᓪᓕᐊᑎᑦᓯᓂᖅ. 

 

V.  ᐊᖏᕈᑕᐅᓂᖏᑦ ᐱᔪᓐᓇᐅᑎᖃᖅᑐᑦ ᑖᒃᑯᓂᖓ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᑐᓂᓯᖃᑦᑕᕐᓂᒧᖅ 

ᑮᓇᐅᔭᖁᑎᖏᑦ 

 

ᐊᖏᕈᑎᖃᕆᐊᖃᕐᒪᑕ ᑖᒃᑯᐊ ᐃᑲᔫᓯᐊᒃᓴᓕᕆᓂᕐᒧᑦ  ᑲᑎᒪᔨᕋᓛᑦ ᐃᑲᔫᓯᐊᒃᓴᓂᒃ $10,000 ᑐᖔᓂᓘᓐᓃᑦ. ᐅᒃᑯᐊ 

ᐃᑲᔫᓯᐊᒃᓴᓕᕆᓂᕐᒧᑦ ᑲᑎᒪᔨᕋᓛᑦ ᐃᓚᖃᖅᑐᑦ ᐊᖓᔪᖅᑳᒥᒃ, ᑐᒡᓕᐊ-ᐊᖓᔪᖅᑳᑉ, ᑐᑭᒧᐊᒃᑎᑦᑎᔨᒻᒪᕆᒃ, ᑐᑭᒧᐊᒃᑎᑦᑎᔨᐊᑦ 

ᐊᐅᓚᒋᐊᓖᑦ ᐊᒻᒪ ᑐᑭᒧᐊᒃᑎᑦᑎᔨᐊᑦ ᑮᓇᐅᔭᓕᕆᔩᑦ. ᑐᑭᒧᐊᒃᑎᑦᑎᔨᐊᑦ ᑮᓇᐅᔭᓕᕆᔨᒃᑯᑦ ᐱᔨᑦᑎᕐᓂᐊᖅᑐᑦ ᐱᓕᕆᓂᒃᑯᑦ 

ᑎᑎᕋᖅᑎᐅᓗᓂ ᑐᓂᕐᕈᑎᓕᕆᓂᕐᒧᑦ ᑲᑎᒪᔨᕋᓛᓄᑦ. ᐊᐅᓚᓂᖏᑦ ᑎᑎᕋᖅᑎᐅᑉ ᒪᑯᐊᖑᕗᑦ, ᐃᓱᓕᕝᕕᖃᖏᓪᓗᑎᒃ 

ᐱᓕᕆᐊᖏᑦ, ᐊᖅᑭᒃᓱᐃᔨᐅᓗᓂ ᑲᑎᒪᓂᕆᓂᐊᖅᑕᖏᓐᓂᒃ ᑲᑎᒪᔨᕋᓛᑦ ᐊᒻᒪᓗ ᑎᑎᕋᖃᑦᑕᕐᓗᒋᑦ ᐃᓱᒪᓕᐊᕆᔭᐅᔪᑦ. 

 

ᐊᖏᕈᑎᖃᕆᐊᖃᕐᒪᑕ ᑖᒃᑯᐊ ᓯᕗᓕᖅᑏᑦ ᑲᑎᒪᔨᕋᓛᖏᑦ ᑐᒃᓯᕋᐅᑎᓄᑦ ᐅᖓᑖᓃᑦᑐᓂᒃ $10,000, ᐊᑐᓕᖁᔨᑎᓪᓗᒋᑦ 

ᐃᑲᔫᓯᐊᒃᓴᓕᕆᓂᕐᒧᑦ  ᑲᑎᒪᔨᕋᓛᑦ.   

 

ᑖᒃᑯᐊ ᐃᑲᔫᓯᐊᒃᓴᓕᕆᓂᕐᒧᑦ ᑲᑎᒪᔨᕋᓛᑦ ᐃᒪᐃᒍᓐᓇᖅᑐᑦ, ᐊᕐᕌᒍᑕᒫᑦ, ᐋᖅᑭᒃᓯᓗᑎᒃ ᐃᓱᓕᑦᑕᕐᕕᐅᓂᐊᖅᑐᓂᒃ 

ᐅᕝᕙᓘᓐᓃᑦ ᒪᓕᒐᒃᓴᐅᓂᐊᖅᑐᓂᒃ ᒪᓕᒡᓗᒋᑦ ᖃᓄᐃᑦᑑᓃᖏᑦ ᑐᒃᓯᕋᐅᑕᐅᔪᑦ (ᓲᕐᓗ ᕿᒧᒃᓯᐅᔾᔪᐊᖅᑐᑦ, ᐱᓐᖑᐊᖅᑐᑦ, 

ᐅᕝᕙᓘᓐᓃᑦ ᐃᓕᓐᓂᐊᖅᑏᑦ ᑕᕆᐅᑉ ᐊᑭᐊᓅᕆᐊᖃᖅᑎᓪᓗᒋᑦ). 

 

ᐊᔾᔨᐅᖏᑦᑐᖅᑕᖃᖅᐸᑦ ᓴᖅᑭᓯᒪᔪᒃᑯᑦ, ᓯᕗᓕᖅᑏᑦ ᑲᑎᒪᔨᕋᓛᖏᑦ ᐃᒪᓐᓇᐃᓕᐅᑐᐃᓐᓇᕆᐊᖃᖅᑐᑦ ᑐᓂᓗᒋᑦ ᑐᒃᓯᕋᐅᑏᑦ 

ᑲᑎᒪᔨᓄᑦ ᐊᖏᖅᑕᐅᓂᐊᕐᓗᑎᒃ ᑕᐃᑲᓂ, ᓯᕗᓕᖅᑏᑦ ᑲᑎᒪᔨᕋᓛᖏᑦ ᐅᒃᐱᕈᓱᒃᑯᑎᒃ, ᑐᖓᑎᒋᓗᒋᑦ ᐊᑐᓕᖁᔨᔾᔪᑏᑦ 

ᑐᓂᕐᕈᑎᓄᑦ ᐃᑲᔫᓯᐊᒃᓴᓄᑦ ᑲᑎᒪᔨᕋᓛᑦ, ᐅᑯᐊ ᑐᒃᓯᕋᐅᑏᑦ, ᐅᖓᑖᓅᖓᑎᓪᓗᒋᑦ $25,000 ᐃᓱᐊᓄᑦ ᐅᕝᕙᓗ ᓯᓚᑖᓂ 

ᐱᔪᑦ ᐱᔪᓐᓇᖅᑎᑕᐅᓗᑎᒃ ᐃᓕᖓᓂᖏᑦ ᐋᖅᑭᐅᒪᔪᑦ ᐅᑯᓇᓂ ᒪᓕᒃᓗᒋᑦ ᐃᓚᖓᓂ IV, ᑎᑭᐅᑎᓗᒋᑦ ᑕᒪᕐᒥᒃ ᐱᔾᔪᑎᖏᑦ 

ᐅᑯᐊ ᐊᑐᐊᒐᐃᑦ ᐊᒻᒪᓗ ᐱᐅᔪᐊᓗᐃᑦ ᑐᑭᖏᑦ ᐃᓕᖅᑯᓯᖏᑦᑕ. 

 

VI. ᐃᓕᖅᑯᓯᐅᓂᐊᖅᑐᑦ ᑖᒃᑯᓄᖓ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑐᓂᕐᕈᑎᓄᑦ ᐃᑲᔫᑎᒃᓄᑦ ᑮᓇᐅᔭᐃᑦ 

 

ᐃᓘᓐᓇᑎᒃ ᑐᒃᓯᕋᐅᑏᑦ ᐃᑲᔫᑎᒃᓴᓄᑦ ᑐᓂᕐᕈᑎᑎᒍᑦ ᐃᒪᓐᓇᐃᓂᐊᖅᑐᑦ ᐋᖅᑭᒃᑕᐅᓗᑎᒃ ᑎᑎᕋᖅᓯᒪᔪᑎᒍᑦ ᐊᒻᒪᓗ 

ᐊᐅᓪᓚᖅᑎᓪᓗᒋᑦ ᐊᐅᓚᑦᑎᔾᔪᑎᓂᒃ ᐊᐅᓚᑦᑎᔨᒧᑦ ᐅᕝᕙᓘᓐᓃᑦ  ᑮᓇᐅᔭᓕᕆᔨᑦ ᑐᑭᒧᐊᒃᑎᑦᑎᔨᐊᓐᓄᑦ. 

 

ᐊᐅᓚᑦᑎᔾᔪᑎᓄᑦ ᐊᐅᓚᑦᔨᒻᒪᕆᒃ ᐊᒻᒪᓗ ᑐᑭᒧᐊᒃᑎᑦᑎᔨᐊᑦ ᑮᓇᐅᔭᓕᕆᔨᒃᑯᑦ ᐃᒪᓐᓇᐃᓐᓂᐊᖅᑐᑦ ᐱᓕᕆᓗᑎᒃ ᓯᕗᓂᐊᒍᑦ 

ᕿᒥᕐᕈᐃᓂᕐᒥᑦ ᑕᒪᐃᓐᓂᒃ ᑐᒃᓯᕋᐅᑎᓂᒃ ᐊᒻᒪᓗ ᐃᒪᓐᓇᐃᑐᐃᓐᓇᕆᐊᓕᑦ ᐊᖏᖏᓪᓗᒋᑦ ᑐᒃᓯᕋᐅᑏᑦ ᐃᒪᓐᓇᐃᑉᐸᑕ 

ᑐᒃᓯᕋᐅᑏᑦ ᓈᒻᒪᓈᖅᓯᒪᖏᑉᐸᑕ ᒪᓕᖁᔭᐅᔪᓂᒃ ᐋᖅᑭᐅᒪᑎᑕᐅᔪᓄᑦ ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᑐᓂᓯᖃᑦᑕᕐᓂᕐᒧᑦ 

ᐃᑲᔫᑎᒃᓴᓂᒃ ᐊᑐᐊᒐᓂ. 

 

ᒪᑯᐊ ᑐᑭᓯᒋᐊᕈᑎᒃᓴᑦ ᐃᓚᐅᑎᑕᐅᒋᐊᓖᑦ ᐃᑲᔫᓯᐊᕈᒪᓂᕐᒧᑦ ᑐᒃᓯᕋᐅᑎᓂ ᑐᓐᖓᕕᐅᔪᓐᓇᕐᓂᐊᕐᒪᑕ ᕿᒥᕐᕈᔭᐅᓗᑎᒃ ᐊᒻᒪ 

ᑐᓂᔭᐅᓗᑎᒃ ᑮᓇᐅᔭᖅᑑᑎᒃᓴᓂᒃ: 

 

 ᐊᑎᖏᑦ, ᑐᕌᕈᑎᖏᑦ ᐊᒻᒪᓗ ᐅᖃᕐᕕᐅᔪᓐᓇᕈᑎᐊ ᑐᑭᓯᒋᐅᕈᑎᓄᑦ ᐅᑯᓇᓂ ᑲᑐᔾᔨᖃᑎᒌᑦ ᑎᒥᖏᓐᓂ 

ᐅᕝᕙᓗ ᐊᑐᓂᑦ ᐃᓄᐃᑦ ᑐᒃᓯᕋᖅᓯᒪᔪᑦ ᑮᓇᐅᔭᓂᒃ. 

 

 ᐅᓄᕐᓂᖏᑦ ᑮᓇᐅᔭᐃᑦ ᐃᑲᔪᖅᓯᒍᑎᓄᑦ ᑐᑭᓯᕋᐅᑎᐅᔪᑦ 

 

 ᓇᐃᓈᖅᓯᒪᔪᖅ ᓱᓇᐅᓂᖏᓐᓂᒃ ᐅᖃᐅᓯᑦ ᖃᓄᖅ ᐱᓕᕆᐊᖅ ᐅᕝᕙᓗ ᐊᐅᓚᑕᐅᓂᐊᖅᑐᑦ ᒪᑭᓇᐅᔭᓂ 

ᑐᒃᓯᕋᕈᑕᐅᔪᑦ ᐃᑲᔪᖅᑐᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒥᑦ ᒪᑭᒪᐅᑎᒃᓴᓄᑦ, ᐃᓅᓯᓕᕆᓂᕐᒧᑦ ᐅᕝ:ᕙᓘᓐᓃᑦ 

ᐱᖅᑯᓯᓕᕆᓂᕐᒧᑦ ᖃᓄᐃᖏᑦᑎᐊᕐᓂᕐᒥᑦ ᐃᓄᖏᓐᓄᑦ ᓄᓇᕗᑦ. 

 

 ᓇᐃᑦᑐᒥᑦ ᐅᓂᒃᑳᖅᓯᒪᓗᑎᒃ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ ᐅᓄᕐᓂᐊ(ᖏ) ᐅᑯᐊ ᑮᓇᐅᔭᐃᑦ 

ᑐᒃᓯᕋᖅᑐᒧᑦ ᓂᕆᐅᒋᔭᐅᔪᑦ ᐱᔭᐅᒍᑎᒃ ᐅᑯᓇᖓᑦ ᐊᓯᖏᓐᓂᑦ ᑮᓇᐅᔭᖅᑖᕐᕕᐅᔪᓂᒃ, ᐱᑕᖃᖅᐸᑦ, ᐊᒻᒪᓗ 

 

 ᑎᑎᖃᖅ(ᐃᑦ) ᐃᑲᔪᖅᓯᒍᑏᑦ ᐊᒻᒪᓗ ᐊᓯᖏᑦ ᐃᑲᔪᖅᑐᐃᔪᑦ ᐸᐃᕐᐹᖁᑎᖏᖓ(ᖏᑦ), ᐱᑕᖃᖅᐸᑦ. 

ᑐᓂᕐᕈᓯᕆᓂᕐᒧᑦ ᑲᑎᒪᔨᕋᓛᑦ ᐅᕝᕙᓗ ᑐᑭᒧᐊᒃᑎᑦᑎᔨᐊᑦ ᑮᓇᐅᔭᓕᕆᔨᒃᑯᑦ ᐃᒪᓐᓇᐃᑐᐃᓐᓇᕆᐊᓕᑦ ᖄᖓᒍᑦ 

ᑐᑭᓯᑲᓐᓂᕈᑎᒃᓂᒃ ᐱᔭᕆᐊᖃᖅᐸᑕ, ᐊᒻᒪᓗ ᐃᒪᓐᓇᐃᑦᑐᐃᓐᓇᕆᐊᓕᑦ ᑐᒃᓯᕋᕐᓗᑎᒃ ᑕᐃᒪᓐᓇ ᐱᓂᐊᖅᑐᑦ ᑐᒃᓯᕋᖅᑐᖅ 

ᑎᑭᐅᑎᒃᐸᑕ  ᑐᓂᕈᑎᓄᑦ ᐊᖏᕈᑎᓄᑦ ᐃᓚᒋᓗᒍ ᓄᓇᕗᑦ ᑐᓐᖓᕕᒃ ᑎᒥᖓᑦ ᓱᓕᒃᑲᓐᓂᖅ ᐃᓕᖓᔪᑦ ᑐᑭᖏᑦ ᐊᒻᒪᓗ 

ᖃᓄᐃᓕᖓᓂᖏᑦ. 

 

VII. ᐅᓂᒃᑳᕈᑎᖃᕆᐊᖃᕐᓂᖅ 

 

ᐅᓂᒃᑳᑦ ᑐᒃᓯᕋᐅᑎᓄᑦ ᐊᖏᖅᑕᐅᓯᒪᔪᓄᑦ ᐅᑯᓄᖓ ᑐᓂᓯᖃᑦᑕᕐᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ ᑐᒃᓯᕋᐅᑏᑦ 

ᐊᖏᖅᑕᐅᖏᑦᑐᑦ ᐆᒧᖓ ᐊᐅᓚᑦᑎᔾᔪᑎᓄᑦ ᐊᐅᓚᑎᔨᒻᒪᕆᖕᒧᑦ ᐊᒻᒪᓗ ᑐᑭᓯᐊᒃᑎᑦᑎᔨᐊᓐᓄᑦ ᑮᓇᐅᔭᓕᕆᔨᒃᑯᑦ ᓯᓚᑖᓂᑦ 

ᐃᓕᖓᔪᓂᒃ ᐅᑯᐊ ᒪᓕᒋᐊᓕᑦ ᑐᓂᓯᖃᑦᑕᕐᓂᕐᒧᑦ ᐊᑐᐊᖓᓂᒃ ᐃᒪᓐᓇᐃᑦᑕᕆᐊᖃᖅᑐᑦ ᐊᑐᐃᓐᓇᐅᑎᑕᐅᓗᑎᒃ ᐅᑯᓄᖓ 

ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᑕᖅᑭᑦ ᓯᑕᒪᑦ ᓈᔭᕌᖓᑦ ᑲᑎᒪᓂᐊᖅᑎᓪᓗᒋᑦ. 

 

ᐊᐅᓚᑦᑎᔨᒻᒪᕆᒃ ᐃᒪᓐᓇᐃᑐᐃᓐᓇᕆᐊᓕᒃ, ᐊᕐᕌᖑᑕᒫᑦ, ᑲᑎᓪᓗᒋᑦ ᓴᖅᑭᑎᓪᓗᒋᓪᓗ ᓇᓗᓇᐃᔭᖅᓯᒪᔪᑦ ᑕᒪᕐᒥᑦ ᑎᒥᐅᔪᑦ 

ᐊᒻᒪᓗ ᐊᑐᓂᑎ ᐃᓄᐃᑦ ᐱᓚᐅᖅᑐᑦ ᐃᑲᔪᕈᑎᓂᒃ ᑐᓂᕐᕈᑎᑎᒍᑦ ᐅᑯᓇᖓᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ ᒪᓕᒃᖢᒋᑦ ᐅᓇ 

ᐊᑐᐊᒐᖅ ᑕᒪᒃᑯᓂᖓ ᐱᓕᕆᑎᓪᓗᒋᑦ ᐅᑭᐅᖓᓂ. 

 

 

 

 


